
Топырақтың тұздылық деңгейі жыл бойы белгілі мөлшерде өзгеріп отырады және әртүрлі жағдайларға байланысты қалыптасады. Тұзды топырақ негізінде қуаңшылық, шөлді дала аймақтарында кең орын алады. Себебі, ондай аймақтарда ауа-райының ыстықтығынан, желдің күштілігінен жер бетінде судың булануы қарқынды жүреді. Соған байланысты, жер қабаттарындағы топырақ ерітіндісі буланып жоғары көтерілген сайын құрамындағы еріген тұздар да жоғары көтеріліп, топырақтың үстіңгі бетіне жинақталады. Егістіктерді көп суғару нәтижесінде топырақтың үстіңгі бетіндегі тұздардың концентрациясы артады [1,2].
Тұздың спецификалық әсері туралы өсімдіктердегі биохимиялық және морфофизикалық өзгерістердің көрінуімен, әртүрлі сапалық анилондар бойынша талқылауға болады. Жапырақтағы суккулентті құрылымы сияқты және күкірттің жетіспеушілігі хлориді сортандану кезінде, ал ксероморфты және “метоболика” сульфатының интенсивті түзілуі сульфатты тұздану кезінде байқалады Осы жағдайда өсімдіктегі байқалған өзгерістер-адаптивті реакция нәтижесінің жауабы. Тұздану жағдайында өсімдіктерде туындайтын судың жетіспеушілігі белоктың дегидратациясына әкеледі, мұндай жағдай өсімдіктің барлық физиологиялық-биохимиялық үрдістеріне кері әсерін тигізеді [3,4]. 

Зерттеу жұмыстың мақсаты бидайдың топырақтың тұздануында азот метаболизмінің ферменттерінің белсенділіктерінің өзгерістерін және моносомалық талдау әдісі бидай дәндеріндегі пролиннің мөлшерін анықтау әдістері энзимологиялық механизмдерін зерттеу, ферментті комлекстің қасиеттерін зерттеу әдістері қолданылды.

Зерртеудің нысаны ретінде жұмсақ бидай сорттары–жаздық - Надежда, Қарашаш, Отан, Thatcher сортының Lr, Yr гендерінен изогенді линиялары мен Казахстанская 126 сортының моносомды линиялары қолданылды. 
Зерттеудің әдістері: бидай төзімділігін анықтаудағы пролиннің рөлі, МДГ-ГОАТ ферменттік комплексін жұмсақ бидай сорттарының тұзға төзімділігіне қарай зерттеу, Бидай сабағындағы ферменттік комплекс белсенділігі, бидай дәнінің өнуіне 2%-дық NaCI тұзының әсері.
Нәтижесі

Бидай төзімділігін анықтаудағы пролиннің рөлі. Зерттелген сорттар арасында, тұзға төзімділігі белгілі Надежда, Қарашаш және Отан сорттары мен 31-ші линиясында бос пролиннің мөлшері, бақылау нұсқаларымен және тұзға сезімтал сорттармен салыстырғанда Р>0,01 дәлдік шегінде айтарлықтай жоғарылаған. Керісінше, тұзға сезімтал Казахстанская 126 бидай үлгілеріндегі бос пролиннің мөлшері екі есеге төмендеген. 

Зерттеуге алынған мәліметтеріміз бойынша, дәнді-дақылдардың тұзға төзімділігін анықтауда, өсімдік клеткасындағы бос пролин мөлшері мен МДГ-ГОАТ ферменттік комплекс белсенділігі арасында тура корреляция байқалды. 

Өсімдік клеткасындағы бос пролин мөлшерінің жинақталуы және МДГ-ГОАТ ферменттік комплекс белсенділігінің жоғарылауы, бидайдың тұзға төзімділігін анықтауда селекция жұмысында тест ретінде қолдануға болады.

Бидай сабағына жүргізілген зерттеу жұмыстары бойынша ферменттік комплекс (ФК) белсенділігі сорттардың генотипіне тәуелді ауытқығандығын көрсетті. Әрбір тәжірибе және бақылау варианттары деңгейінде МДГ-ГОАТ ферменттік комплекс белсенділігіне салыстырмалы талдау жүргізілді. Тұзды ортада Надежда (379,0 мкМ/мл), Қарашаш (295,0 мкМ/мл) және Отан сорттары (359,0 мкМ/мл) осы ферменттік комплекс бойынша бақылау варианттарымен (203,1 мкМ/мл; 227,0 мкМ/мл; 233,0 мкМ/мл) салыстырғанда белсенділік танытты. Қалған сорт (Казахстанская 126) мен бидай үлгілерінің (31 линия) тәжірибе варианттарының ферменттік комплекс белсенділігі бақылау варианттарымен салыстырғанда төмен болды. Казахстанская 126 сортының тұзды ортада өсірілген вариантының көрсеткіші ең төмен - 170,0 мкМ/мг болса, ал бақылауда - 250,0 мкМ/мг көрсетті. 

МДГ-ГОАТ ферменттік комплекс белсенділігі төмен сорттар тұзға сезімталдылығымен, ал Надежда, Қарашаш тұзға төзімділік қасиетінің жоғарылығымен, Отан орташа төзімділігімен ерекшеленді.
Зерттеуге алынған барлық сорттар мен бидай үлгілерінің 2%-дық NaCI тұзының ерітіндісі мен H2O ортада өсірілген дәндерінің өну пайызы зерттелді. 
Зерттеу нәтижесінде, бақылау варианттарымен (100%) салыстырғанда, тұзды ортадағы Надежда - 94,0%, Отан - 91,0% сорттары мен Қарашаш - 89,0%, 31 линия - 88,2% және тат ауруларына жоғары төзімділігімен ерекшеленетін үлгілерінің өну пайызы сәл төмен көрсеткіштерімен сипатталса, ал Казахстанская 126 сортында ең төмен - 60,0% құрады.  

Зерттелген сорттарды салыстырмалы зерттеу барысында, сорттар мен бидай үлгісі - Надежда, Отан, Қарашаш және 31-линияның өну қарқындылығының жоғары пайызы жұмсақ бидайдың тұзға төзімділігіне, ал Казахстанская 126 сортының өну қарқындылығының төмендеуі, оның сезімталдық қасиетін анықтауда тест ретінде қолдануға болады.

Қорытынды

Бидайдың тұзға төзімділігін анықтауда, өсімдік клеткасындағы бос пролин мөлшері мен МДГ-ГОАТ ферменттік комплекс белсенділігі арасында тура корреляция байқалды; МДГ-ГОАТ ферменттік комплексі белсенділігін анықтау арқылы Надежда және Қарашаш, Отан сорттары тұзға төзімді, ал Казахстанская 126 – төзімсіз сорт; Тұзға жоғары төзімді Надежда сортының тамырының біріншілік қабығы мен сабағының толған бөлігі қалыңдаса, ал сабағының ксилемалық түтік ауданы, тамырының орталық цилиндрінің диаметрі ұлғайғаны анықталды.

